
In-Nahal, Ix-Xehda
u I-Gbir Tal-Ghasel

(Tahdita mieghu I-Mellieha, nhar id-19 ta’ Jannar, 2011. Ghal din il-kitba dwar |-ghasel
tkellimt ukoll ma’ Ninu Bonanno matul is-snin kemm ilni nafu, ma’ Karmnu Vella, Cisju
Camilleri u Pankrazju Camilleri fMejju tal-2006, u ma’ Charlie Psaila nhar id-29 ta’ Lulju

2011)

lI-Malti u I-Ghasel

Minn dejjem ridt inkun naf sewwa kif il-bniedem
jirnexxilu jlagqat dawk il-fliexken kollha ghasel
maghmul min-nahla biezla. Min jaf kemm konna
nieklu u nomoghdu biéciet ta’ xehda kollha ghasel
li kien igib Anglu taz-zija Lonza lil nannti Guzeppa!
U min jaf kemm nahal konna naraw jirghu u jhufu
fuq saghtar fix-xaghri miftuhin!

Kristinu ta’ Zamzam hu Melliehi li qatta’ hajtu
kollha jiehu hsieb in-nahal jirgha fuq ix-xaghri
u kellimtu l-aktar biex insir naf minghandu din
is-sengha qadima li I-bniedem ilu jaf minn Zmien
zemzZem. Kont tkellimt ma’ hafna bdiewa dwar dan
kollu, kemm minn Hal Safi, minn Ghajn Tuffieha,
miz-Zebbiegh, mill-Imgarr u anki minn Ghawdex
u kollha qaluli bejn wiehed u iehor l-istess hwejjeg.
Mill-Imgarr kellimt lil Karmnu Vella ta’ Luqa,
lil Cisju Camilleri, lil Pankrazju Camilleri Tas-
Saqqafija, u lil xi ohrajn. Mill-Mellieha kellimt
ukoll lil Ninu Bonanno Tan-Nezz. Mill-Mellicha
Itqajt ukoll ma’ Charlie Psaila jghidulu Ta’ Zwaff.

Fil-kitba li gejja slitt taghrif migbur minn
ghandhom ilkoll dwar hidmiethom fl-imgiebah
biex jiehdu l-ghasel tan-nahla Maltija. Min qalli
haga u min ohra, imma kollha tawni taghrif mimli
dettalji mhux biss ta’ dis-sengha qadima, imma
wkoll ta’ kelmiet u frazijiet li llum ma jintuzawx
aktar. Qieghed indahhal dak li tkellimna dwaru
kollu fl-istess kitba dwar Kristinu Ta’ Zamzam

mill-Melliecha ghax hu l-ixjeh wiehed bit-taghrif li
wiret minn kemm-il generazzjoni qablu. Fuq kollox
kollha qaluli bis-seher tas-saghtar b’dik il-fjura
¢kejkna vjola kollha fwieha li ggennen lin-nahla.
Mhux ta’ b’xejn artna kienet maghrufa sewwasew
ghal dan l-ghasel! U wara kull tahdita dejjem nieqaf
issummat, mistaghgeb kif ahna 1-Maltin halgna
mghaddas fil-ghasel miraklu tal-flora u I-fawna
tax-xaghri, u xorta dejjem naraw kif naghmlu u
neqirduhom!

Kemme-il darba nsibu xhieda miktuba ta’ nies illi
zaru lil Malta matul is-sekli u sabu li I-ghasel tan-
nahla taghha m’hemm ebda ghasel iehor li jhabbatha
mieghu. Insibu nies bhal wiehed Hieronymus Welsch
li zaru lil artna fI-1633 u li maqdar lill-Maltin u kif
kienu jghixu, sejhulna nies mhux ta’ min jafdahom u
li I-kavallieri kien ikollhom jaghtuna bil-frosta biex
nahdmu. William Lithgow fl-1612 ma tantx kellu
kliem ta’ tithir ghal missirijietna, u kien jisthajjel
I-ilsien Malti bhala Isien barbaru ghall-ahhar. Imma
kien hemm ukoll min fahharna bis-shih, u staghgeb
mhux ftit bil-hila tal-Maltin li lanqas art suret in-nies
bil-hamrija ma kellhom, fahharhom ghall-mirakli li
jaghmlu biex ikollhom ftit gamh u ftit ikel kemm
jghaddu bih. Dan kollu juri fatt li ftit s’ issa ghadhom
accettawh, li I-barranin u I-kbarat li ghexu Malta u li
setghu, ghaddsu rashom u hadmu ghal rashom waqt
li 1-bidwi u l-gabillott Malti li ma setghux, imxew
trigthom kemm jista’ jkun ’il boghod minn dawk li

L)) TR NN
SRR




Ghaqda Muzikali Imperial IE:MELLIEFHA FESTA 20 1 3

setghu. It-tnejn li huma ghexu fuq l-istess art imma
qatt ma kielu flimkien! Il-bniedem li ghex qrib I-art
u mill-art, kien imholli ghal rihu ghal kollox, jara
dejjem kif jista’ jraqqa’ I-ezistenza tieghu minn dak
li jibghat Alla u minn dak li tfa¢¢a mill-art jew mill-
bhejjem jew mill-hlejjaq li wzaw ukoll din I-art.

Minkejja l-insistenza ta’ xi whud anki [lum stess
li jichdu l-ezistenza tal-qasma bejn il-klassijiet
fuq din ir-roqgha art, nies li tkellimna maghhom
matul is-snin kollha ddikjaraw il-faqar, l-injuranza,
il-guh u 1-ghaks kbir li kien hawn f’pajjizna ghal
klassi ta’ nies. Il-klassi gholja kienet klassi kolta,
mghallma sewwa, u ma batietx guh u ghaks. II-
bidwi u r-rahhal ghexu f’tagbida kontinwa biex
dejjem isibu x’jieklu. Wiehed jistenna li xi darba
jitwiegbu mistogsijiet bhal nghidu ahna, x’Zamm
lill-klassi gholja u istruwita, kolta u komda, milli
tghin biex titbiddel il-qaghda tal-batut? U jekk kien
hemm min ghen, sa fejn kienet twassal 1-ghajnuna
tieghu? Kif kien iqis din I-ghajnuna dak il-fqir?
Ghaliex strutturi edukattivi ghal kulhadd damu
sekli shah ma nbnew f’Malta meta f’pajjizi ohrajn
kienu ilhom sekli shah u popli barranin kienu mxew
sewwa 'l quddiem f’kull gasam? Liema parti kellha
I-Knisja f’dan kollu? Ghaliex barranin li zaruna
ghajruna hziena u mhux ta’ min jafdana? Ghaliex
din il-qasma bejn il-klassi ta’ dawk mghallma, kolti
u ghonja u bejn il-bgija bla skola, injuranti u foqra
kienet rapprezentata bl-ilsien li kienu jithaddtu bih
u li fuq kollox kellu jkun l-ilsien tal-injurant bhala
I-ghelm ewlieni tal-identita taghhom? Ghaliex
il-fqir u I-batut biss tkellmu bil-Malti? Ghaliex
ghad hemm fdal ta’ sens ta’ nuqqas sahansitra sal-
lum dwar min ilehhen il-hsejjes djalettali wagqt it-
tahdit? Ghaliex fahhrulna l-hidma taghna fir-raba’
fqir taghna? Ghaliex f’dan il-qafas ta’ hajja ghal
sekli fittxew lil artna u lil niesna xorta wahda biex
jiehdu I-frott bhalma hu I-laring Malti u biex jiehdu
I-ghasel Malti?

Dawn u tant u tant ohrajn huma mistogsijiet
li wiehed jista’ jarahom ’il boghod mill-htiega ta’
analizisocjalixierqa.Immawiehedirid janalizzahom
bil-kwiet biex ikollu taghrif oggettiv fuq Malta
matul is-sekli. Dan hu taghrif li ta’ min jithmu u
jiznu tajjeb ghaliex hu f’dan il-kuntest li jinftiechem
sabih it-tithir li jinghata lill-bidwi jew rahhal qadim
li kien tghallem u pperfezzjona I-modi tieghu biex
jahzen kulma jaghtih il-holqgien, fuq kollox I-ghasel.
Jekk il-kliem ta’ tithir ma giex dejjem ghall-Maltin,
il-kliem ta’ tithir ghall-hidma taghhom u ghal dak
kollu li hadu mill-holgien bhalma kien I-ghasel tal-
art taghhom, ma naqas qatt. Barranin fahhruna jew
maqdruna ghax bezlin jew ghax lura jew ghax rasna
iebsa jew ghal ragunijiet ohrajn.

U hawn u f’dan is-sens jinftiehem ahjar xoghol

il-bidwi u xoghol min irabbi nahal, naghag u
I-bqgija: il-hila taghna bhala nies marbutin mal-art
li nithmuha tajjeb, inqimuha u nghixu minn dak
kollu li taghtina hi u I-bqija tal-holgien naturali. Fuq
kollox juri l-armonija tal-ghageb li kienet tezisti
bejn il-bniedem u I-holgien fl-ambjent fiziku tieghu,
bejn il-bniedem u l-ambjent naturali madwaru.

F’dan is-sens ukoll il-hidma flimkien tal-
bniedem u tan-nahla kien wiehed mill-aktar
importanti u meqjus ta’ htiega ghal dawn il-blatiet
f’nofs il-bahar Mediterran. Sahansitra l-isem Malta
stess ilu jfakkar f’ghasel in-nahla sa minn zmien
ir-Rumani. U madwar Malta ghadna sal-lum insibu
mgiebah li juru kemm kull bniedem li ghex Malta
gawda minn dan frott in-nahla. Lejn ix-Xemxija,
u lejn il-Mellieha, lejn San Pawl il-Bahar hemm
migbha qodma mijiet u mijiet ta’ snin, u madwar
Malta kollha nsibu lokalitajiet imsemmijin ghall-
ghasel jew ghan-nahla, Wied il-Ghasel, in-Nahhalija
lil hemm minn Ghajn Tuffieha u I-bgija. Dawn
kollha huma tifkira ta’ kemm niesna kienu jaghtu
importanza lil din is-sengha.

Din l-attivita turi wkoll kemm l-abitanti ta’ dawn
il-Gzejjer kienu minn kmieni f hajjithom sabu tarf
is-sigrieti tal-ambjent madwarhom, turi kif tghallmu
jisiltu I-hajja u s-sahha mill-art niexfa u salvagga
ta’ fuq ix-xaghri kollha blat salvagg u jniggez u
xtieli kollha ward ¢kejken, kollha xemx qalila u xita
tlangas bla hniena, u rih isfel idellek u majjistral
kiesah u feroci.

Fuq kollox il-kisba tal-ghasel mix-xehda tan-
nahal fil-golla turi kemm il-bniedem gqadim fehem
minn kmieni tal-ezistenza tieghu fuq dawn l-iskolli,
is-sigrieti tan-natura u tal-holgien li n-natura fasslet
ghalina madwarna fuq din in-nitfa art.

In-nahla tghallimna bosta hwejjeg, mhux biss
l-organizzazzjoni u l-hidma ghalenija, lanqas il-
bzulija u l-intellett ghas-sopravivenza; lanqas ’il
fejn jonfoh ir-rih jew ir-riha ta’ saram fil-qrib. Imma
aktar minn jekk tghallimna n-nahla: il-fjura ma
teqridhiex, ma tkissirhiex. In-nahla tiehu biss dak
il-ftit 1i tinhtieg u xejn aktar. Ghandniex nitghallmu
sewwa minn dan kollu ahna li nuru l-intellett taghna
kollu biex naraw il-hin kollu kif u fejn inkissru mill-
ahjar li nistghu?

Kristinu

“Lilek ta’ min jghidulek allura?” staqsieni
Kristinu malli dhalt id-dar tieghu.

Kristinu jitkellem bil-mod u jimxi wkoll bil-
mod bl-ghajnuna ta’ gagga tal-aluminju. Imma
dhuli f’bixrietu, jilgghek b’harstu u bit-tbissima
fuq fommu, troffa xaghar abjad tizzerzaq sikwit fuq
xbinu minkejja l-eta li ghandu.

“Imxi nogoghdu bilgieghda gewwa,” qalli bla ma

tani hin inwiegeb. “Hemm ahjar fejn noqoghdu...
hemm aktar dawl mill-intrata.”

Minkejja li konna gewwa kien hemm dawl
dags li kieku ghadek barra. U ntbaht li I-kamra ta’
gewwa, aktarx li qabel setghet kienet bitha, kienet
miksija b’saqaf tal-hgieg.

“Dak jien ghamiltu,” qalli meta rani nhares lejn
is-saqaf. “Dak il-hgieg kollu tal-karozzi. Gibtu
minn karozzi mormijin! Ikun hgieg b’sahhtu dak, u
ma jispicca qatt!”

Ghall-ewwel ftit stajt nithem ghaliex Kristinu
kien fettillu jaghmel il-hgieg sahansitra fis-saqaf.
Qatt ma kont rajtha din il-bicca. Waqt it-tahdita
taghna, madankollu, stajt nintebah ghaliex. Ukoll
wagqt li gieghed jitkellem fuq xi haga ohra, harstu
kienet sikwit tintilef ’il fuq lejn is-sema, jaraha
tiddallam jew tissahhab. U waqtiet ohra jaraha
tiddawwal u jara s-shab jigri u joghla. Kristinu
kien irid li harstu mid-dehra tas-sema ma tinqata’
qatt, ukoll meta xjah u gieghed gewwa ma jistax
jiccaqlaq daqskemm forsi jixtieq.

“Allura ta’ min jghidulkom lilkom?” rega’
stagsa. “Minn ta’ min int?”

“Jien minn tal-Qantara,” wegibtu. “Alla jahfirlu
missieri kien Guzepp ta’ Pawlu tal-Qantara minn
Selmun... Issa sirt jien Pawlu tal-Qantara...”

Malli ghidtlu dan intbaht li issa kien aktar komdu;
Kristinu kien jaf sewwa liema bniedem jew liema
nies li hu ga jaf li jrid jorbot mieghi. Bhallikieku
jiena bhala jien ma kont xejn, kont barrani ghal
kollox; imma issa li jaf minn liema familja gej, jien
kont ghandu bhala wiehed min-nies tal-Qantara li
hu ga jaf u allura issa ma kontx ghadni I-barrani
ghalih, imma sirt midhla tieghu. Lil tal-Qantara
kien jathom, kien jaf lin-nannu jew forsi kien ukoll
jaf lil missieri jew lil xi ziju, jew kien sema’ lil min
isemmighhom fis-sewwa.

Ftit tista’ tinftiehem din il-bi¢¢a, imma l-lagam fl-
irhula taghna kien ikollu dan I-effett ta’ rabta socjali
li llum inqatghet kwazi ghalkollox minkejja I-htiega
li xorta wahda jhoss il-bniedem li jorbot lil min
ikun gieghed jitkellem mieghu ma’ forom socjali ga
stabbiliti jew maghrufin. Illum il-bniedem jiehdok
talli inti, ukoll jekk gatt ma rak. Irid jinbena l-pont
soc¢jali biex ikun hemm il-komunikazzjoni xierqa.
Dari s-seher u I-htiega tal-lagam kien biex jinfirex
mill-ewwel u bla telf ta’ zmien il-kuntatt socjali
bejn il-bnedmin li jkollhom bzonn jikkumnikaw
flimkien.

“U inti kemm ghandek zmien Kristinu?”
stagsejtu. U wiegeb kif soltu nwiegbu bil-Malti.

“Dags harruba ghandi!” qalli bi tbissima.

Karmnu ragel ta’ tmenin sena, jghidulu 7a’
Zamzam, ommu Kienet minn Taz-Zekkin. Zikkin
kienu flus ta’ dari, qalli Karmnu bi tbissima. Imma

mhux ghax huma kienu tal-flus!

“Skola mort,” qalli bi tbissima, “imma xorta kien
ikolli papo¢¢a wahda biss ghax l-ohra kienet tkun
fil-but halli sservi aktar! U ha nghidlek, kif kienet
Malta kienet id-dinja kollha.”

Missier Kristinu kien bidwi, jagla x’jiekol
mhux billi jahdem ir-raba’ tieghu biss, imma billi
wkoll jahdem lil haddiehor li kien igabbdu jghinu
matul is-sena. Missieru kien jahdem lejn 1-Ahrax,
lejn Ghajn Tuffieha jew ’il fejn iqabbduh jahdem
bdiewa ohrajn.

“Ahna kellna r-raba’ lejn ix-Xifer, kien hemm
plier... minnu lil hawn, lejn ix-Xifer kien taghna
kollu, taht il-furtizza Campbell. Kien hemm xatba
konna nghidulha x-xatba taz-Zekkin.”

Dak il-waqt giet quddiem ghajnejja praspura
li kien jirrakkonta missieri Guzepp meta fi tfulitu
kien ma’ shabu jirgha l-merhla u kien fettillu jrid
italla’ moghza jew naghga fuq il-plier! Il-plier kien
bhal binja wieqfa b’fuq nett gebla mdaqqgsa b’togba
kbira fejn kienet iddur ix-xatba tal-injam. Ix-xatba
kienet tkun dari taghti ghal ogsma ta’ raba’ jew ghal
xi razzett, u kienet tkun maghluqa biss b’firroll tal-
hadid 1i jista’ jinfetah xhin wiehed irid. Imma kien
hemm ftehim ta’ etika u ta’ rispett bejn il-gabillotti
illi hadd ma jista’ jagbad u jiftah xatba jew bieba bla
permess ta’ sidha. Li tagbad u mqar iggerri I-firroll
minghajr il-kunsens tas-sid kien ifisser skass
dagslikieku dhalt tisraq.

Malta Qadima

“Jiena hawn il-Mellieha ghixt, u fi ¢kunitna
langas dawl ma kien hawn. Konna kullimkien lampi
tal-pitrolju jew bix-xema’. Imma fi Zzmien Boffa,
f’xi 1-1958 jew hekk, gabulna d-dawl imbaghad.
Kien prim ministru hu. Qabel meta jidlam... ahna
konna erba’ ahwa... imma kien jigi billejl meta
jibda jidlam wiehed bis-sellum u bil-pitrolju u
jixghel il-fanali. Kien ikun hawn qisu wiehed f’kull
kantuniera...

“Lanqgas dranagg ma kien hawn meta kont tifel
jien hawn il-Mellieha. Kien jigi wiehed bit-tank fuq
it-trakk. Qabel kien ikun hawn wiehed bil-baghal u
kien ikollu bettijja fuq il-karettun. Jiena trakk bit-
tank niftakar... kien jigi kuljum kull filghodu tafx
u kulhadd inewwillu min il-barmil u min is-slopp.
Niftakar lil wiehed jismu Kola kien jigi u jieqaf kull
passejn u jbattal kull filghodu.”

Id-drenagg, mhux fil-Mellieha biss imma
madwar Malta kollha, kien dam ma dahal sewwa.
Mas-snin il-karettuni jew it-trakkijiet ghaddejjin
kull filghodu bir-ragel fughom miskin ibattal il-
bramel tal-jum ta’ qabel, ma dehrux aktar. Ftit ftit
l-ewwel bdew dehlin il-fosos imhaffrin fid-djar
privati ghand dawk li kienu jkunu jistghu, u wara

bdew il-fosos pubbli¢i, fossa kull tant toroq biex
kulhadd ibattal fiha matul il-jum. Il-fossa kienet
titbattal darba fil-gimgha jew kull meta kien ikun
hemm bzonn. Li jfisser 1i ma kinitx dehra rari tara
lil nies ghaddejjin sejrin ibattlu s-slopp wara I-lejl
jew ukoll matul il-jum. Wiehed habib tieghi qalli
li kienet dehra ta’ kull jum tara lin-nies sejrin il-
quddies kmieni kmieni lebsin ghonnella u bis-slopp
f’idejhom u jhalluh hdejn il-fossa biex ibattluh
qabel il-quddies. Huma u telghin lura d-dar jghaddu
jiehdu s-slopp taghhom minn qalb hafna ohrajn li
jkunu gieghdin fejn il-fossa. Ma nafx kien ikun il-
lok fejn wiehed jieqaf jghid kelma...

Huma dehriet li nqatghu minn Malta ilhom issa
snin twal. Imma tajjeb 1i wiehed ikun jaf bihom
sewwa u jkun jaf kif kienu jghixu ta’ qabilna halli
nkunu aktar nistghu napprezzaw fejn wasalna. Mhux
biss, imma dan it-taghrif ikun utli biex wiehed jista’
jithem l-ghax u l-ghaliex pajjizna kien jghaddi minn
¢ertu mard minn zmien ghal Zmien.

“Laqqas ilma ma kellna ahna, imma niftakar
I-ghajn u fl-ahhar kellna I-vit id-dar imma,” qalli
Kristinu. “Ruzarju kuljum, fix-xitwa gewwa
madwar il-lampa tal-pitrolju u fis-sajf barra... kien
ikun hemm xi wiehed jghajjat ftit u kulhadd jghidu
mieghu barra... imma r-ruzarju kuljum ma jaqta’
xejn dak! Imbaghad iparlaw naqra fuq l-inkwiet li
jingala’. Indabbru rasna lil hemm imbaghad...

“Jiena kont nahdem ma’ missieri fir-raba’
wkoll,” kien qgieghed jghidli. “Dari kulhadd kien
jahdem ma’ missieru fir-raba’. Jiena gbadt ma’
wiehed kuntrattur jghidulu 1-Gazzu u mbaghad
mort mal-Inglizi Ghajn Tuffieha, mal-commandoes
kienu jghidulhom. Kont inkun mess cleaner jien, u
mbaghad mort nahdem ukoll l-istores, jew nizbghu
jew li jgabbduk insomma.”

lI-Migbha (il-Mixbha)

Kien wasal il-waqt li nitkellmu dwar l-ghasel
u n-nahal. Kristinu beda biex qalli li missieru kien
dahhalhom fil-bi¢¢ca meta kienu ghadhom zghar.
Mhux biss imma kienet sengha li I-missier dahhal
fiha lill-bgija tal-familja u ghamel din Il-attivita
bhala wahda ta’ kulhadd bhallikieku qishom huma
stess qolla mimlija energija u mimlija bzulija.

“L-ewwel kien ikollna l-golla,” qalli Kristinu.
“Il-qolla kienet tkun gisha vazun kbir jew garra
dejqa tal-fuhhar fl-imghoddi, izda llum saru
jaghmluha tal-injam biex tkun tiflah aktar ghall-
meltemp u sahansitra anki ghas-silg. Din il-qolla
kienet titgieghed qrib I-art fejn irid jirgha n-nahal,
jigifieri li trid tkun gieghda xi mkien qrib ix-xaghri
miftuhin fejn in-nahal jista’ jsib l-ikel tieghu.”

Il-qolla kienet titqieghed xi mkien ghall-kenn,
nghiduahnaf’xi ghar,jew inkellakienu jpaspru huma

PR >

stess xi ghamla ta’ kenn tas-sejjieh halli jitgeghdu
I-qolliet fihom. L-ahjar gherien huma dawk li jharsu
lejn nofsinhar u jitkennu mill-majjistral. Migbha
tkun bhal gheluq bil-gebel fejn titqieghed il-qolla.
Skont kemm tkun kbira 1-migbha, jistghu jitgeghdu
qgolliet, tnejn, ghaxra, tletin, jew kemm ikun hemm
bzonn.

“Minn Busewdien sal-Wardija naf b’mill-inqas
tmien imxiebah kbar,” qalli Karmenu ta’ Luga mill-
Imgarr. “Il-migbha kienet tkunu kamra tas-sejjieh
b’armarju gewwa li fihom iqieghdu I-qolla...
kull wahda kienet tiehu anki sa mitt qolla. Dawn
I-imxiebah kienu jkunu baxxi, m’ghola bniedem
jew ingas. Hawn minnhom imsaqqfin bix-xriek,
ohrajn bil-hnejjiet, hnejja wara hnejja ahna nghidulu
tordebomb saqaf bi hnejja wara hnejja... kamra
baxxa... wiesa’ qisu tmien piedi u xi hamsin sittin
pied u maghluqga u kien ikun hemm nifs, toqob in-
naha l-ohra tal-bieb. Il-bieb ikun jinghalaq normali.
Imbaghad kien ikun hemm toqob in-naha tax-xemx,
kollha lejn nofsinhar. Dawn it-toqob ikunu xi nofs
pulzier minn barra ghal gewwa biex tghaddi n-nahla
minnhom. Quddiem il-qolla kien ikun hemm bhala
kenn. Li naf jien ma kienx ikollhom sigar bhala
kenn, imma xi hajt biex jilgaghlhom anki mill-genb.

“Kienet tkun mibnija thares lejn ix-xaghra ghax
in-nahal ikun irid jiekol... silla, fjuri, saghtar...
Hawn imxiebah ikunu fl-gherien, jaghlqulu quddiem
I-ghar... anzi biex ma jahlux il-gebel kienu jaqtghu
mill-blat stess u jibnulu quddiem. Imma dejjem lejn
ix-xemx u fil-kenn tal-majjistral u tar-rih fuq.

ll-golla

“Issa minn gewwa kien ikun hemm armarju tal-
gebel stess, bix-xriek fejn isserrah il-qolla. Il-qolla
kienet tal-fuhhar, speci ta’ garra min-naha miftuha
kollha u mill-ohra miftuha zennuna, taghlaq ghal
tliet pulzieri. Imbaghad dawk it-tliet pulzieri
taghmilhom fac¢¢ata fejn dik it-togba ta’ nofs pulzier
fil-mixbha, u tkun miftuha n-naha ta’ wara minn
fejn inti tkun tista’ tidhol tahdem.

“Imbaghad il-ferh tan-nahal jew issibu barra,
imma gew li dahlu wahidhom ghax ixommu li kien
hemm in-nahal u jidhlu gol-qolla u jabitahemmhekk.
Meta 1-qolla timtela jkollok iz-Zjidiet. Kull armarju
tnejn tnejn. Iz-zjieda kienet tkun qisha qolla tal-
fuhhar ukoll tidhol fuq wara tal-qolla. Tkun miftuha
mill-giex nahat u bla Zennuna. Jekk in-nahal ma
jkollux fejn izid fil-qolla fejn beda jahdem, aktarx
jahrablek. Iz-zjieda ntuhielu gisu fl-ewwel ta’ Frar,
izzidlu 1-qgolla biex ikollu fejn jahdem u mbaghad
intuh ohra gisu ghal nofs April u jekk tkun sena tajba
u jkun hawn x’jiekol in-nahal, jibga’ jzid izid. Gieli
anki wasal sa tlieta jew erba’ zjidiet. Imbaghad ittih
nofs zjieda, qgisu ¢irku jkun... ghalli jista’ jkun...

U fil-kaz tal-kaxxi jibdew b’kaxxa bhala migbah u
jibdew izidulu I-gholi...

Ferh li Jofroh, jew fergh li jofrogh

“Mela biex tibda trabbi n-nahal,” galli bil-lajma
Kristinu, “tista’ jew issibu l-ferh tan-nahal... ikun
imdendel ma’ xi sigra jew ma’ xewka jew ma’
saghtra... ma tistax tghid ma xiex ikun... ikun gozz,
hekk, nahal ikun kollu fuq xulxin ikun... imbaghad
taghmel il-garra magenbu u xi mkien ikun irid imur
hu! U jkun irid jidhol gewwa. Dak ikun inqata’
bi¢c¢a minn ma’ ommu, ahna nghidulu jofroh, allura
hu jkun irid isib dar gdida u jrid jidhol xi mkien.”

Dan ifisser li waqt il-hajja biezla tan-nahal
madwar ir-regina taghhom, xi whud minnhom
donnhom jikkonfoffaw bejniethom, isibu regina
ohra u jinxtehtu maghha u jkollhom jitilqu lil hemm
isibu darhom! Kull ferh irid ikollu regina wahda
biss u hi biss tbid il-bajd.

“In-nahal jofrogh ghal Marzu, April,” qalli
Ninu. Ninu Bonanno tan-Nezz, hu Melliehi habib
kbir tieghi li lagqaghni ma’ Kristinu. “Ghax ix-
xaghri jibdew ikunu kollha ward u mimlijin pollen
u nectar. Meta nghidu jofrogh igifieri jkun hemm xi
zewg jew tlitt irgejjen u jitilqu u jiechdu maghhom
ghad ta’ nahal biex jibdew hidma ghal rashom.
Jivjaggaw fit-tul tafx! Min jaf sa fejn jaslu biex
isibu fejn joqoghdu!”

Ninu jhobbu wisq l-ambjent naturali, u jithem
ukoll kemm kliem ta’ gherf missirijietna ntilef f’kull
gasam tal-hajja marbuta man-natura u mistricha
maghha. Semmieli dan l-ahhar li kien jisma’ lil
missieru jghid li nannuh Pawlu kien ikun jaf bla ma
jfallilu I-hin billejl billi jhares lejn fejn tkun waslet
it-trajja, ghadd ta’ kwiekeb forma ta’ vjolin, wagqt li
Vanew ix-xih li kien mill-Mizieb, il-Manikata, u li
wara mar jghix Kemmuna, ma kienx ifallilu hames
minuti meta jghid il-hin skont il-qaghda tax-xemx.

“Meta ssib ferh,” qalli Karmenu, “ikun fejn
jiftillu dak! U ddahhlu lejn il-kaxxa... qabda nahal
u jkollu r-regina u jkun xeba’ mal-ohrajn. Imma
jkun ix-xih li telag u mhux ix-xih 1i baga’ hemm.
Ir-raguni ttik li telaq iz-Zghir, imma jkun ix-xih li
telag! Tghid x’tghid, il-Maltin nibqghu nghidulu
ferh nahal! Bl-Ingliz jghidulu kolonja, jew swarm
fil-fatt. Ikun hemm regina li taf lin-nahal u meta
jikbru tippreparalu regina ohra halli jibdew jiehdu
hsieb huma.”

Meta r-regina tkun ghadha zaghzugha n-nahal
ma jofroghx imma meta tixjieh u ma tbidx bajd
bizzejjed jintebah li m’ghadhiex tajba u jkun irid
ibiddilha. Allura jibda jahseb biex ikollu regina
¢dida. Aktarx, mela, li l-ewwel ferh li jitlaq mill-
qgolla, ikollu mieghu lir-regina x-xiha li titkec¢ca °’l
barra u maghha tiehu ghadd ta’ nahal biex tibda

tahdem f’qolla gdida xi mkien iehor. Il-fergh irid
dejjem jara li mieghu ghandu r-regina.

“Fil-qolla dejjem ikun hemm regina ghadha
mhix mifsuqa,” qalli Charlie. “In-nahal idur maghha
biex dejjem jipprotegiha minn xi regina ohra. Meta
tufsoq ikun il-wagqt li titlaq hi fil-ferh maghha. In-
nahal ikun jaf ghalxiex diehel meta jofrogh, ghaliex
qabel jitlaq jitkebbeb sewwa u jimtela sewwa bil-
ghasel halli malli jasal ikollu bizzejjed halli jibda
jahdem ix-xehda f’xi qolla gdida.

“Imma meta nkun naf liema hi r-regina t-tajba,
nimmarkaha fuq darha b’qatra ¢kejkna ta’ zebgha,
dabra ckejkna halli nkun nista’ naghratha meta
tmur ma’ xi ferh ’il quddiem. Kull sena jkolli lewn
differenti... nuza l-abjad dis-sena u ’l quddiem
inkun naf meta kienet gdida r-regina.

“Nagqtalha wkoll bi¢¢a gewnah halli ma gewwa
tkun tista’ tmur fejn trid... ir-regina qatt ma tohrog.
Imma dejjem gewwa tbid. Izda meta tofrogh malli
tixjieh, ma tkunx tista’ ttir sewwa u taqa’ mill-ewwel
fejn il-qolla. X’jigri allura? Il-ferh jerga’ jidhol u
jiehu mieghu regina gdida. Jiena nsib lill-qadima u
nara mbaghad x’naghmel biha mbaghad.

“Malli jkolli I-ferh gdid nara liema hi r-regina
I-qadima u nnehhiha, jekk tkun ghadha hemm. Malli
I-ferh jofrogh nara b’attenzjoni kbira liema regina
bdiet tbid. Dik li tkun bdiet tbid tkun il-qadima
ghax l-ohra la aktar zaghzugha jkun fadlilha ftit
ohra qgabel tbid. Ir-regina tiehu erbatax-il jum minn
meta tufsoq qabel tista’ tibda tbid... sakemm tikber,
timmatura, tiehu ftit sahhitha, titghammar...”

Ikun liema nahal ikun li jitlaq jew li jibga’, il-
fatt hu li ghadd ta’ nahal bir-regina mieghu jrid issa
jibda familja gdida. Ma’ kull ferh li johrog jista’jkun
hemm aktar minn regina wahda biex jekk xi wahda
tinstaram, ikun hemm l-ohrajn. Nahal ikun hemm
hafna; jekk tmut xi wahda ma jkun gara xejn li
jxekkel il-hidma tal-ferh. [zda r-regina hi importanti
bil-bosta ghax jekk ikun hemm wahda u tmut hi,
il-ferh jispi¢ca fix-xejn. Malli jaslu u jsibu xi post
tajjeb biex ikunilhom qolla, u jkun hemm xi togba
mnejn jghaddu, in-nahal jibdew il-hidma taghhom
mill-ewwel u bla telf ta’ zmien. Imma jibda wkoll il-
gwaj! Ghax ma jistax ikun hemm aktar minn regina
wahda ma’ kull ferh. Allura ssir glieda u min jirbah
isaltan u l-ohra tmut!

“Meta dan il-ferh il-gdid jidhol kollu fil-qolla,”
qalli Ninu, “taghlqu u taghmillu njama jew gebla
biex ma johrogx ghax hu hekk ikun irid u taghmillu
togba biss biex ikun jista’ johrog meta jrid imma...
Imbaghad tiehdu fejn trid... u jista’ jkollok aktar
minn qolla wahda mbaghad... tlieta jew erbgha jew
kemm trid.”

“Jien naf li min jagbad u jagsam lin-nahal hu
flok ihallih wahdu,” kien gieghed jghidli Karmenu.

“Ahna nghidulu xxertel il-ferh u jkompli jahdem
bhal gqabel imma jkun hemm giext igliel.”

“In-nahal hu dejjem I-istess nahal, imma n-nahla
jkollha fazijiet differenti. L-ewwel tibda tnaddaf il-
kaxxa jew il-qolla, imbaghad xhin tikber izjed tiehu
hsieb il-kaxxa, imbaghad xhin tikber izjed tispic¢a
¢gib il-pollen u hemm tmut. L-istess sistema li
kienu jghidu l-antiki.

“Tkun qolla antika... dak ikollu z-zZiftur, jew
Ziftar, jghidulu propolis ghandikun bl-Ingliz... u
fix-xemx... iz-ziftur hu dak li jkahhalha bejn qolla
u ohra u jissigillaha, ikun materjal stess tieghu, qisu
qatran tat-toroq! U xhin din il-qolla antika thalliha
fix-xemx taghmel ¢ertu riha u I-ferh li jkun ghadde;j
ixommha u jmur lejha u jidhollok fiha u jibda
hemm. U tkun attent biex jekk tarah tagbad tiehdu
fil-qolla tieghek. Ghax hu anki ma’ hajt jehel... u
dejjem ghal ghajn ix-xemx.”

Skont Charlie taz-Zwaff, meta l-pjanti tax-
xaghri taghna jkunu ghadhom bil-blanzun ghadu
jrid jiftah fi fjura, ikollu fuqu sustanza biex ma
tintmessx mill-insetti halli ma tingeridx. Il-blanzun
tari inkella jittiekel mill-insetti. Imma n-nahla
ghandha habta tiehu minn din is-sustanza bla ma
taghmel hsara lil blanzun u tuzaha biex tahdem dan
iz-ziftur iswed. Bih in-nahla tkahhal sewwa x-xquq
li jkun hemm fil-kaxxa. Tuzah ukoll biex tissigilla
jew tiftah bhal ventilaturi halli trewwah il-qolla. Din
il-ventilazzjoni n-nahla tohlogha anki bi¢-¢aqliq ta’
gwenhajha.

[z-ziftur ikun sustanza twahhal qisha kolla u
jekk thollha fl-alkohol tipproduci qtar tajjeb ferm
jekk wiehed jiehdu meta jkollu gerzumtu tugghu.

Ix-Xehda

“Ix-xehda jahdem kollox fiha hu, in-nahal...”
qalli Karmenu. “Ix-xehda tal-kaxxi tkun artificjali
jew inkella jzidha hu, imma tal-qolla kollox in-
nahal jaghmel... jibda jaghmel ix-xehda, u jekk
ikun bikri, jibda jimla mill-ewwel. Fix-xitwa jkun
rieqed in-nahal, ma jahdem xejn. Imma meta tibda
riesqa r-rebbiegha, taf inti n-natura, jibda jahdem
mill-ewwel, jibda jarma u jibda jimla... u dejjem
toqghod attent ghal xi ferh biex jekk jahrablek xi
wiehed tkun pront taghmillu I-qolla tieghu.

“Malli jidhol fil-qolla 1-gdida jibda jaghmel ix-
xema’. Ix-xehda! F'nofstanhar jaghmel xehda dags
idi! Ix-xema’ tinhadem bl-ghasel li tiekol in-nahla,
kemm hu hekk, ghal kull xi erbatax-il kilo ghasel li
tiekol, taghmel, tibni kilo xehda. Ma jkunx hemm
miljun ta’ nahal! Minn jaf kemm ikun hemm! Gieli
golla mliha.

“Ikollok ¢appa nahal. Imbaghad jibda jaghmillek
qazwet, igifieri l-ferh dags qanfud kien fih! Hekk
konna nghidu. Ghax il-qanfud issibu kobba u

n-nahal issibu kobba l-istess haga. Ghax hi... jkun
forogh u mbaghad tispi¢¢a... aktarx li dik is-sena
I-qolla ghakset hafna ghax harbulha hafna nahal u
aktarx li tmutlek...tibqa’ sejra lura u tmutlek.

“Fix-xehda tibda I-produzzjoni, got-toqob tax-
xehda jbidu 1-bajd ghad-duqqajs, tkun certu parti
tax-xehda, parti ohra ghall-ghasel... Hawn min
jghid li ddum xahar u nofs, min jghid tliet xhur...
imma jien qgatt ma rajt gzuz ta’ nahal mejjet... imutu
ftit ftit ghaxra qodma u jitilghu ghoxrin godda imma
ma tarahomx.

“Mill-mergha jigi bil-pollen ma’ saqajh u
I-meraq tal-warda jghidulu, u jkun f’post merfugh
sewwa fin-nahla. L-ghasel prin¢ipalment hu ikel
ghad-duqqajsa. U ghan-nahal ukoll matul ix-xitwa.
U ahna nohduhulha, aktarx ghal Sant’Anna, ghas-
sitta u ghoxrin ta’ Lulju. Voldieri jikkalkulaw meta
jaqtghuh, ghax wara jibda jiekol minnu hu stess. In-
nahal irid jghix. Issibu jghix u jahdem anki fis-sajf,
imma mhux dags ir-rebbiegha, minn Marzu... hekk
ir-rebbiegha... fi zmien il-ward. U f’Gunju jkun
hawn is-saghtar...

“U hag’ohra, meta jkun fil-qolla x-xehed taqtghu,
inti u taqtghu tkun tista’ tinnota xi zmien ikun
ha minnu. Hekk, fi Zzmien is-silla jkun maghmul
iktar ratbi u iktar kulur hamrani, u 1-ghasel johrog
samrani, iswed, u meta taqta’ x-xehed tas-saghtar
johrog deheb hux, anki x-xema’ tkun safranija
hafna. Kull perjodu jkun jidher minn fejn ikun qed
jirgha.

“Issa jidher li tal-kaxxi jaqtghu fil-perjodu li jkun,
tal-harrub ghalih, ta’ zmien is-silla ghalih u dejjem
johduhulu. U t-toghma tal-ghasel tkun tvarja...
ta’ zmien is-saghtar tkun fina izjed. Tas-silla tkun
taghma ohra. U ddubbajt ftit m’ghand Salvu minn
Kemmuna dis-sena, u itjeb zgur t’hemmhekk!”

Organizzazzjoni Socjali

“Ghar-rebbiegha jibda x-xoghol il-kbir,”
komplieli Kristinu. “In-nahal jikber u jibda jaghmel
ix-xehda u hu stess jaghmilha gewwa u mhux barra
ghax inkella tinhall bix-xemx, hux. Hu stess jibniha
u jaghmilhom issetjati hekk wahda wara l-ohra fil-
golla.

“Meta jasal il-waqt hu jbid fihom dawk, u meta
jasal il-wagqt tal-ghasel jibda jiehu minn fuq il-fjuri,
jibda mill-gargir u mill-fidlogqom... is-saghtar
ihallih ghall-ahhar ghal Gunju... imma qabel ikollu
I-kappar, il-berwil... il-fjuri kollha tax-xaghri
jdurhom. Hu anki fuq I-ghansar jirgha aktar tard...
u fuq is-silla... il-fjuri li jsib kollha jirgha fughom.”

In-nahla ma tibgax biss fuq il-fjuri tax-xaghri,
imma donnha I-ward li naraw biex izejnu u jfewhu ’l
djarna xejn mhuma ghal qalbhom, ghax ma jhobbx
iddur fughom. In-nahla tirgha wkoll fuq ir-ranciz,

fuq il-pepprin kollu, fuq il-harrub, fuq il-lewz, fuq
il-hannewija u fuq xi ohrajn.

“Ghasel tas-saghtar ikun ghax il-fidloggom u
I-gargir jispicca kollu u jibda s-saghtar u jkun I-ahjar
ghasel dak. Hu l-ahjar ikun. Meta jispiccaw il-fjuri
kollha jibga’ s-saghtar u jibga’ jirgha fuqu biss.”

Fid-dinja hemm nahal li hu dags nitfa, zewg
millimetri kollox, u hemm ohrajn jikbru daqs 4
centimetri. Il-hidma soc¢jali hi bbazata kemm fuq
hidma kollettiva, trobbija u tkabbir tal-familja, kif
ukoll fid-difiza. In-nahal ghandu s-sahha tat-tingiza
gawwija tieghu, u kapaci jdawru lill-ghadu 1i ried
jaghmlilhom hsara, jaghlquh gaqo¢¢a u bis-shana
kbira li jiggeneraw bic¢-caqliq taghhom, joqtluh.
Kristinu fehemni li hemm tliet kwalitajiet prin¢ipali
ta’ nahal fl-istess ferh.

Hemm in-nahla fattiga, jew in-ners li dejjem
gewwa, u hemm nahla haddiema li dejjem tittajjar
fuq ix-xaghri. L-ewwel wahda ma tohrog qatt u ddur
gewwa tnaddaf u tindokra u zzoqq lin-nahal iz-zghir
jew lid-duqqajs, ghadu lanqas sura ta’ nahla ttir ma
ghandu, ghadu dud mkebbeb gol-fosdqa fic-cella li
biditu fiha r-regina. Meta d-duqqajs isir nahal bil-
gwienah, ikun ghadu ferh, u ma johrogx barra. Isir
ftit ftit hu stess nahla ners. Din in-nahla ta’ gewwa,
taghmel 1-ghasel, bhallikieku kienet qed trabbi lill-
frieh hi, taghmel ix-xoghol ta’ fattiga u tibqa’ gewwa
sakemm jghaddu tliet gimghat shah taghmel dan
ix-xoghol. Il-ferh jikber u jizviluppa sewwa bhala
nahla ghal tliet gimghat shah u ma johrog barra qatt
ghax ikollu xoghol gewwa xi jwettaq.

“Bl-ikel li jkun ha mill-fjura, in-nahal haddiem
imur jaghlef lill-frieh li jkun in-nahal ghadu zghir
fil-fosdqa tieghu. Imma I-ghalf isaffih in-nahal
li jkun hemm gewwa, inehhilu l-ilma minn go
fih u jsir ghasel. In-nahal li jkun fuq ix-xaghri
jkollu I-pollen ma’ saqajh u l-ikel mill-fjuri, ikollu
n-nektar u jdahhlu kollu gewwa fil-qolla. Imbaghad
ikun xoghol in-nahla l-ohra li taghmel ix-xoghol
fil-qolla halli dak li gab in-nahal haddiem jinbidel
f’ikel ghan-nahal li jkun ghadu qisu dud zghir. ”

“In-nahal ta’ gewwa jiehu Il-ikel biex izoqq liz-
zghar u jzoqq ukoll lir-regina, ghax ir-regina ma
tikolx wahidha. Mela n-nahal haddiem idahhal il-
pollen u l-helu mill-fjuri, ikun qisu fi xkora taht
zaqgha, imbaghad jiehduh in-nahal ners biex isaffuh
u jahdmuh halli jzoqqu bih lid-duqqgajs u jzoqqu
wkoll lir-regina. L-ghasel in-nahal ners jaghmluh.

“Meta jghaddu tliet gimghat in-nahla ners issir
nahla haddiema u n-nahla haddiema tmut ghax
tkun ilha tahdem matul rebbiegha shiha. Jigifieri
d-duqqajs issir nahla ners jiehu hsieb iz-zghar u
jaghmel I-ghasel, in-nahla ners issir nahla haddiema
tigri lil hemm u lil hawn tfittex l-ikel, imbaghad

Ir-Regina u d-Duqqajs

“In-nahal kollu jigi mir-regina, kollu kemm hu!
Kollu hi tbidu!” qalli Kristinu. Gieli jkun hemm
xi darba regina mhix tajba u ma tirrokka u n-nahal
imbaghad jibda jbid hu stess. Ghax propjament in-
nahla hi dejjem mara. In-ners u n-nahla haddiema
huma kollha nisa u kollha jistghu jbidu. Imma jekk
ma jkunx hemm regina n-nahal stess jibda jbid hu,
imma n-nahal li johrog ma jkunx tajjeb u I-qolla
tispicca mbaghad. Jekk tkorri r-regina imma... in-
nahal li jfagqas ikun baghal ghax ma jkunx tajjeb.

“Biex tigi regina ohra hi stess trid tiehu hsieb
tbid go fosdqa kbira, ikun hemm fosdqa apposta
kbira fit-tarf tax-xehda jkun hemm postijiet, fosdqa
akbar imma, aktar twila, tkun fit-tarf, fit-truf, ikun
hemm kemm il-wahda, imma tbid go fihom u
johorgu rgejjen! Issa kif johorgu rgejjen hi taf; hi
u l-holgien! Lir-regina jghammarha ragel apposta,
ikun dejjem idur fis-sema tiela’ u niezel, sejjer
lil hemm u lil hawn, biex tara min minnhom hu
lI-ahjar halli jghammarha! Ir-regina m’ghandhiex
x’taghmel hlief tbid, lejl u nhar, u xhin jghammarha
jaga’u jmut. U fix-xehda jkun hemm ukoll ¢ella fejn
tbid il-baghal, ikun ir-ragel dan, bl-ingliz jghidulu
drone, ikollu c¢ella akbar minn tan-nahal nisa. Imma
¢-celel ikunu kollha I-istess ghamla, ikunu kollha
b’sitt ignieb. Imma min ikun ghall-irgejjen, min
ghall-bghula biex jghammruha u min ghall-bqija
tan-nahal.”

“Fil-qolla ma tara xejn, imma fit-tilar tara
kollox,” qalli Cisju. “Jekk min irabbi n-nahal
ikollu kaxxi flok gliel, tista’ tgholli t-tilar u tara li
trid. U tara lir-regina, lill-baghal, lid-drones, lill-
bajd tan-nahal... id-duqqajs gieli jufgos. Fil-bidu
hu, in-nahal jibda jneffah ix-xehda, imbaghad tbid
ghalxiex trid hi, ir-regina. Ghal bghula tbidhom fuq
naha, ghall-haddiema tbidhom fuq ohra... u skont
ma trid hi jufqos... Jekk trid taghmlu baghal u jekk
trid ittih royal jelly taghmlu rgejjen, u tqassam hi. ..

“In-natura min jaf kif tahdem! Imma n-natura
ma taghmel xejn ghal xejn. Kulma taghmel taghmlu
b’ghan. Issa dan il-baghal ma jaghmel xejn hlief
jehammar lir-regina. U la jirgha u xejn, dejjem
gewwa hu wkoll, u jekk ma jmutx hu wara li
jghammarha, in-nahal stess idur ghalih u joqtluh.”

Gbir I-Ghasel

Karmenu ta’ Luqa tani wkoll xi taghrif dwar kif
isir gbir I-ghasel.

“Jien dan it-taghrif li naf dwar l-ghasel,” qalli,
“gibtu minghand missieri u minghand iz-ziju, li
kieku ghadu haj ghandu xi mija u ghoxrin sena...
imma nhobbu wisq in-nahal... avolja jien allergiku,
u nilbes dak il-kappell il-kbir, nghidulu mustaxija, u
I-ingwanti ghax jekk tahbat ghalija nahla, nintefah

jien! Fl-antik kienu jaghmlu ftit mustaxija kemm
joqghod wicéek. U malli miet missieri miet in-
nahal mieghu kollu. U malli nidhol ikolli d-duhhan
mieghi, ikun hmieg niexef taz-ziemel jew tal-baghal
u n-nahal l-aktar li jibza’ l-aktar mid-duhhan. Anki
mill-pipa jew mis-sigarett jibza’. U hawn min
jindilek bil-basal. Imbaghad malli tidhol, jaghmlu
ftit duhhan fuq pala tal-bajtar, tressqu lejn il-qolla,
in-nahal jibza’ minnu u johrog barra u inti tahdem
fin-nadif u mhux bin-nahal idur mighek. U tibda
min-naha ta’ gewwa u tfarfru ’l barra u taghmel
I-ghasel fil-barmil jew fil-banju li jkollok. Ix-xehda
fejn ikun hemm id-doqqajs u I-bajd ikun issigillat.

“Ix-xehda tkun xi pulzier u nofs hoxna, u jkunu
wahda wara l-ohra. It-tonda ma tkunx tqila biex
taqtaghha, kemm iddawwar is-sikkina hekk... tigi
forma ta’ platt. Imma dawk li jkunu tul zewg zjidiet
gieli allura jkollok tqattaghha... u allura titlef xi
ghasel. Jekk tkun tonda I-qolla jista’ jkun hemm xi
sitt, u gieli... qatt rajt balla tafal? Hekk tkun, gieli
x-xehda mimlija ghasel! Imbaghad gieli jkollok
naqra ghasel fin-nofs u I-bqija jkun ghadu vojt. Ma
nafx x’inhi r-raguni... jew tinzerta xehda ftit ghasel
u l-bgija jkun duqqajs. U tirranga... u dejjem taqta’
u thalli I-qolla xi pulzier u nofs niegsa.

“L-ghasel konna nhalluh fid-dlam ghal xi
siegha, fil-barmil...imbaghad konna naghsruh bejn
idejna... l-ewwel ghal gol-bramel, inhallu x-xehda
toqtor mal-lejl... u tigbor kollox. U I-ghada trid
tahsel u tnaddaf kollox ghax inkella n-nahal jerga’
jdur ghalik! U x-xema’ nghalluhom fl-ilma u
nohorgu x-xema’ vergni minnhom u dak I-ilma li
johrog mit-tgholija kienu jaghmlu l-gaghak tal-
qastanija. Kienu jzidulu s-smid, ikun ilma helu u
x-xema’ jbieghu ghall-quddiesa, kienet tigi blokka
dagshekk... imma I-ilma meta jitghalla bix-xehda
fih konna nghadduh minn go xkora halli nsaffuh,
innehhu n-nahal il-mejjet u hekk. Ikun fih xi hmieg
fil-qolla, xi tiben jew xi huxlief... anki l-wiza tigi
ghal sehemha!”

Tilari

Bil-qolla ta’ dari mqieghda fil-migbha jew bil-
kaxxi u t-tilari tal-lum, il-hidma baqghet ftit jew
wisq l-istess. L-istess problemi llum gew iffaccjati
b’sistema aktar mgharrfa wara studji xjentifi¢i li
saru.

“Illum bit-tilari nahdmu,” kien qieghed jghidli
Kristinu. “Naqalghu t-tilari mill-kaxxa, ejja nghidu
tagla’ x-xehda mill-qolla, tfarfar dawn it-tilari min-
nahal u tpoggihom go kaxxa ohra. U ggibhom id-
dar, tqgaxxarhom sewwa, ghax 1-ghasel ikun issigillat
sewwa tafx, imbaghad tiehdu biex taghsru. Jew tuza
I-izmellatur biex tiehu l-ghasel... flok taghsru t-tilar
tagbad u ddahhlu f’magna apposta u tibda ddur u

tbattal I-ghasel minnu bid-dawrien taghha.

“It-tilar trid tnaddfu tajjeb jekk trid terga’ tuzah.
Jekk ma jkollux tilar in-nahal ikun irid jaghmel
ix-xehda hu stess. Imma jekk isib ix-xehda lesta
jkun jista’ jinxtehet aktar fuq I-ghasel ghax isib ix-
xoghol lest. U ma jitghazzinx tafx billi ma jaghmilx
ix-xehda xorta wahda jinxtehet jahdem aktar. Tista’
tgieghdlu xehda apposta, gisha xehda mibdija minn
xi naha jew ohra u hu jkompli jibniha wahdu u
jibda jibni cella ¢ella. U r-regina tbid bajda wahda
f’kull cella, dejjem iddur u tbid. Ara kemm ikun
ghaddejjin u kemm huma sbieh biex trabbihom u
kemm titghallem minnhom.

“U n-nahla ners iddur maghhom. Imma mbaghad
minn nitfa ta’ bajda ssir dudu u pupa u jsir dugqajs.
Imma mbaghad wara xi hamest ijiem tissigillaha
lit-togba, tkun ghalfitha bizzejjed in-ners u thalliha
mbaghad ghal xi wiehed u ghoxrin gurnata shah.
Imbaghad id-duqqajsa stess tibda ¢carrat is-sigill
u tkun trid tohrog. U n-ners tghinha tqatta’ s-sigill
biex tohrog.

“L-ghasel ma jkunx fl-istess naha fejn ikun
hemm id-duqqajs, ikun xi mkien iehor, jista’ jkun
mal-istess xehda tad-duqqajs. Imma meta nigbru
I-ghasel naraw li ma jkunx fiha duqqajs ix-xehda.
Imma I-bi¢ca I-kbira jkunu tilari differenti. Inti hekk
trid taghmel, jekk tara li x-xehda fiha d-duqqajs,
ma trid tehodhielhom. II-bi¢¢a I-kbira jkun
maghzul sewwa. Fix-xehda jkun hemm post ukoll
ghal baghal, imma dan ikun baghal apposta biex
jghammar ir-regina.”

Ninu qalli 1i malli jaslu n-nahal ta’ ferh gdid
jasal fil-qolla, jinbeda x-xoghol minnufih. Min
jibda jibni x-xehda u min imur fuq il-mergha ghall-
ikel. Ir-regina tibda tbid mal-elf u hames mitt bajda
kuljum u jsiru duqqajs f’dawk it-togbiet tax-xehda.
Issa I-ikel li jgibu n-nahal haddiema jkun iridu
jaghmlu minnu kemm ix-xehda kif ukoll I-ghasel.
U ghalhekk min ikollu l-kaxxi jkollu aktar ghasel,
ghax ma jkunx hemm bzonn issir ix-xehda u b’hekk
isir aktar ghasel.

“In-nahla aktarx taghmel I-ghasel naha u jkun
hemm duqqajs naha ohra,” kompla Ninu. “Imma
gieli jkunu nofs u nofs. Ara jekk ikollok il-kaxxi bit-
tilari, 1i hu I-metodu modern, ikun hemm xibka biex
ir-regina ma tkunx tista’ tghaddi tbid fejn trid hi.
Ikollha bizzejjed fejn tbid f’tilari apposta u n-nahal
jghaddi min-naha ghall-ohra bla tfixkil.”

Meta t-tilar kollu ghasel jinqala’ mill-kaxxa,
ikun bix-xehda kollu ghasel. Il-gxur tax-xehda,
li fil-fatt ikun is-sigill maghmul ukoll mix-xema’,
jitqaxxar u jitqieghed f’banju kbir apposta. Dawn
il-bi¢ciet tax-xema’ jitqieghdu f’kaxxi apposta ghal
ghajn ix-xemx. II-kaxxi jkunu suwed minn gewwa u
mghottijijn bil-hgieg halli jigbdu aktar is-shana tax-

xemx. Bis-shana fil-kaxxa ix-xema’ ddub, u meta
tinhall sewwa, ssir xaghma vergni li tista’ tintuza
ghal hafna prodotti.

“Dawk il-gxur li naqta’ mit-tilar, ikun xemgha
pura,”’qalli Charlie. “Jiena ndewbu bis-shana tax-
xemx... niffiltraha xi darbtjen ix-xema’ u tigi
pura u sabiha, tkun tajba biex jaghmlu I-bambini
jew pasturi tax-xema’, jigu ghaliha ghal-lostru...
juzawha ghall-make up li juzaw in-nisa... Fil-kaxxa
ma ddubx ix-xema’ tax-xehed, ghaliex [-ewwel nett
ghandu qisu sustanza sewda biex ma thallihx idub
mill-ewwel, kif ukoll minhabba t-trewwieh tan-
nahal fil-kaxxa.”

Ma’ Charlie taz-Zwaff rajt it-tilari tax-xehed
fil-kaxxi kollha duqqajs jew ghasel jew ghadhom
nofshom battala. Malli jqaxxaris-sigill jibqa’ biss ix-
xehda mimlija ghasel u din titqieghed fl-izmellatur
li jdur jew b’mod mekkaniku jew manwali, ma’
ghadd ta’ tilari ohrajn. Ix-xehda fit-tilar bid-dawrien
titbattal sewwa mill-ghasel li jinzel f’post wiehed.
It-tilar jitgieghed mill-gdid fil-kaxxa halli jerga’
jibda x-xoghol fuqu min-nahal. L-ghasel jitqieghed
f’post apposta fejn jigi mnaddaf, iffiltrat sewwa u
mahzun lest ghall-konsum tal-bniedem.

Nahla Ghalliema

“Imma dak I-ghasel
jaghmluh?” stagsejt jien.

“In-nahla ma taghmilx I-ghasel ghall-bniedem!”
qalli Kristinu. “L-ghasel taghmlu ghaliha biss u
ghal hadd aktar. Imma thobb tahzen, ghax jekk
tigi xita fl-imwahhar, idahhal aktar ghasel ukoll.
Imma I-bniedem jehodhulu. L-ghasel jieklu n-nahal
stess, ghalf ghalih kollu kemm hu. Imma meta inti
gieghed tghinu billi tpoggieh fejn hemm I-ghalf u
billi taghmillu 1-qolla, jew il-bidu tax-xehda bit-
tilari bhal-lum, aktar qed tghinu u aktar sa jaghmel
ghasel hux. [Z-Zmien tifrankahulu inti u tgawdih inti
mbaghad.”

“L-ghasel tan-nahla hu miraklu,” qalli Ninu. “In-
nahla kollha hi meravilja anzi. Minn kull miraklu
li jaghmel Alla fin-natura, dan hu l-aktar wiehed
meraviljuz!

“Il-bzulija u s-sens kbir ta’ hidma u tqassim tax-
xoghol hu haga tal-ghageb fin-nahla. Ix-xehda hi
bi¢¢a inginerija tal-ghageb! Kull kaxxa tax-xehda
fejn ikun hemm id-duqqajs, fiha sitt gniebi u kull
wahda tkun sewwa sew dags l-ohra! “Mhux biss!”
kompla, “imma jekk tagbad xehda u timliha bl-ilma,
tghaddasha mimduda biex timtela bl-ilma, u wara
twaqqgafha langas gatra ilma ma tohrog minnha!”

kollu mela ghalfejn

Ninu Tan-Nezz issa gmielu wkoll jitghabba bis-
snin ghax qalibhom sewwa s-sebghin, u ilu bi¢¢a
li zarma mix-xoghol. Baqaghlu biss it-tifkiriet tar-
relazzjoni kbira li kellu mal-ambjent tax-xaghri u
tal-irdumijiet u tal-hidmna fir-raba’. Ninu bniedem
sensittiv ghal kull hsara ambjentali jew storika jew
li b’xi mod tista’ ¢¢ajpar l-identita taghna I-Maltin.
Ghandu kilba kbira li dak li hu tal-holqgien bhala wirt
naturali jehtieg wiehed iqimu u jitghallem ihobbu, u
hu wiehed minn dawk il-ftit nies li naf jien illi jaf
jiddispja¢ih sewwa meta jara li geghdin naghmlu
hsara lill-ambjent naturali ghax jaf li nkunu geghdin
neqirdu l-wirt ambjentali li messna ngawdu ahna u
nhallu lil ta” warajna.

Kristinu wkoll ilu sewwa li zarma mix-xoghol.
Kellu bosta mgiebah madwar ix-xaghri tal-Mellieha,
imma issa li kiber m’ghadux jiflah idur mal-qolol li
kien ikollu. Ix-xoghol kien ihobbu, kien joghxa jara
lin-nahla biezla tghix hajjitha bla waqfien ta’ xejn,
holgien hekk importanti ghall-bqija tal-holgien biex
jitkompla dan i¢-¢irku meraviljuz tal-hajja. Kien
jara kemm il-hajja taghha hi hekk qasira u hekk
intensa fil-hsieb u fl-ghan biex tibga’ titkattar u
tibga’ titrabba u tghix ferh wara ferh matul jiem u
snin shah. Sahansitra matul sekli shah.

Haga wahda kienet issewwidlu galbu lil Kristinu.
Ghaliex il-bniedem ma jitghallimx minn din il-
hlejga umli b’rasha dejjem baxxuta sejra ghax-
xoghol? Ghaliex il-bniedem jeqirdilha l-ambjent
taghha? Ghaliex il-bniedem jeqridha billi jkisser
il-qolliet 1i jsib waqt il-passiggati li jkun gieghed
jaghmel fix-xaghri? Ghaliex il-bniedem ihammeg
ix-xaghri?

“Ghaliex neqirdu s-saghtar?” staqsieni Ninu tan-
Nezz.

“Ghaliex naharqu I-harrub?” staqsewni Karmenu
u Cisju.

Ghaliex il-bniedem ma jridx aktar din ir-rabta
man-natura?

Ghaliex il-bniedem irid jeqred dan il-wirt
naturali fl-ambjent tieghu?

In-nahla turi lill-bniedem kif iddawwar permezz
tal-hidma organizzata taghha I-frott tal-hamrija
f’ikel bnin li 1-bniedem tghallem juzah bhala ikel
li jfejjaq mard u 1i jaghti s-sahha lil kull min jieklu.

Minkejja 1-gherf kollu tieghu fl-iskejjel u fl-
universitajiet, ghaliex il-bniedem ma jitghallimx
mill-hidma tan-nahla, hekk biezla, hekk naturali,
hekk umli biex ifejjaq il-mard socjali u ambjentali
li marad bih?

